
სსიპ - სოხუმის სახელმწიფო უნივერსიტეტში ერთიანი ეროვნული გამოცდების საფუძველზე ბაკალავრიატის საგანმანათლებლო პროგრამაზე ჩარიცხული სტუდენტების პროგრამული დაფინანსების წესის და შერჩევის კრიტერიუმების დამტკიცების შესახებ
,,უმაღლესი განათლების შესახებ“ საქართველოს კანონის 21-ე მუხლის ,,ს“ პუნქტის, სსიპ -სახელმწიფო უნივერსიტეტის წესდების მე-8 მუხლის ,,უ“ პუნქტის, საქართველოს განათლებისა და მეცნიერების მინისტრის 2017 წლის 17 აგვისტოს №135/ნ ბრძანებისა და სსიპ-სოხუმის სახელმწიფო უნივერსიტეტის სასწავლო პროცსის მართვის დეპარტამენტის უფროსის პროფ. მ. მირესაშვილის 2018 წლის 19 ივლისის №15/01-713 მოხსენებითი ბარათის საფუძველზე
აკადემიური საბჭო ადგენს:
1. [bookmark: _GoBack]დამტკიცდეს სსიპ-სოხუმის სახელმწიფო უნივერსიტეტში ერთიანი ეროვნული გამოცდების საფუძველზე ბაკალავრიატის საგანმანათლებლო პროგრამაზე ჩარიცხული სტუდენტების პროგრამული დაფინანსების შემდეგი წესი და შერჩევის კრიტერიუმები:
1) ბაკალავრიატის საგანმანათლებლო პროგრამაზე ჩარიცხული სტუდენტებიდან დასაფინანსებელი სტუდენტების შერჩევას ბაკალავრიატის საგანმანათლებლო პროგრამაზე დასაფინანსებლად განსაზღვრული ადგილების რაოდენობის ფარგლებში, უზრუნველყოფს სოხუმის სახელმწიფო უნივერსიტეტი;
2) დასაფინანსებელი სტუდენტების შერჩევისას სსუ ეყრდნობა ერთიანი ეროვნული გამოცდების კოეფიციენტებით რანჟირების დოკუმენტში გათვალისწინებულ სტუდენტთა საკონკურსო ქულებს;
3) თუ ბაკალავრიატის საგანმანათლებლო პროგრამაზე ჩარიცხული სტუდენტების რაოდენობა აღემატება სსუ-ს მიერ განსაზღვრული ადგილების რაოდენობას, პროგრამული დაფინანსების ფარგლებში დაფინანსების უფლებას მიიღებენ სტუდენტები, რომელთა საკონკურსო ქულა ერთიანი ეროვნული გამოცდების კოეფიციენტებით რანჟირების დოკუმენტის მიხედვით აღემატებაბა კალავრიატის ამავე საგანმანათლებლო პროგრამაზე ჩარიცხული სხვა სტუდენტების შედეგებს;
4) თუ ბაკალავრიატის საგანმანათლებლო პროგრამაზე ჩარიცხულ რამდენიმე სტუდენტს ერთიან ეროვნულ გამოცდებში მოპოვებული აქვს თანაბარი საკონკურსო ქულა და მათი დაფინანსების შემთხვევაში დასაფინანსებელ სტუდენტთა რაოდენობა გადააჭარბებს არსებული ადგილების რაოდენობას, უნივერსიტეტი ბოლო ადგილზე დასაფინანსებელ სტუდენტს შეარჩევს ერთიან ეროვნულ გამოცდებზე ზოგადი უნარების გამოცდაში მიღებული უფრო მაღალი სკალირებული ქულის შესაბამისად.
2. დადგენილება ძალაში შედის მიღებისთანავე;
3. დადგენილების ოფიციალურ ვებ-გვერდზე განთავსება დაევალოს სსუ-ს საზოგადოებასთან ურთიერთობის სამსახურს.



აკადემიური საბჭოს თავმჯდომარე,
რექტორი, პროფესორი                                                                               /ზურაბ ხონელიძე/

